
Skandaproktam Kalanathashtakam

స్కన్దప్రోక్తం    కాలనాథాష్టకమ్

(శివరహస్యాన్తర్గతే  మహాదేవాఖ్యే)
భైరవం  పూజయేద్భక్త్యా స్రగ్గన్ధాభరణార్చనైః     ।
హవిషా వాపి తామ్బూలైర్మాషాపూపైః   సమర్చయేత్ ॥౬౭॥
కాశ్యాం నిర్విఘ్నవాసాయ భౌమాష్టమ్యాం  విశేషతః ।
సమ్పూజ్య సంస్తువీతైవం  కాశ్యాం శ్రీకాలభైరవమ్   ॥౬౮॥
కపాలమాలికాకణ్ఠం  జ్వలత్పావకలోచనమ్ ।
కపాలకరమత్యుగ్రం  కలయే కాలభైరవమ్  ॥౬౯॥
మణిపాదుకపాదాబ్జం  మహాశూలకరామ్బుజమ్ ।
కన్థాకఞ్చుకసఙ్క్రాన్తం  కలయే కాలభైరవమ్  ॥ ౭౦॥
దిగమ్బరం జపావర్ణం  జరామరణవర్జితమ్  ।
చారుచన్ద్రజటాజూటం  కలయే కాలభైరవమ్  ॥ ౭౧॥
బాలభానుప్రభాకారం  నీలకోమలకఞ్చుకమ్ ।
జ్వలద్దణ్డకపాలాఢ్యం   కలయే కాలభైరవమ్  ॥ ౭౨॥
సురారివరదావాగ్నిం సురకైరవశీతగుమ్  ।
శివాజ్ఞాకారకం  సాక్షాత్ కలయే కాలభైరవమ్  ॥ ౭౩॥
యస్యాజ్ఞయా  జగత్సర్వం స్థావరం  జఙ్గమం  తథా ।
వర్తతే నిర్భయం కాశ్యాం కలయే కాలభైరవమ్  ॥ ౭౪॥
య ఇదం కాలనాథస్య పఠేద్భక్త్యాఽష్టకం  నరః ।
స ఏవ లభతే కాశీం నిర్విఘ్నేన శివాజ్ఞయా  ॥ ౭౫॥
తత్రైవ  వసతే జన్తుః పూజనస్తవనేన చ । ౭౬।౧
॥ ఇతి శివరహస్యాన్తర్గతే  స్కన్దప్రోక్తం    కాలనాథాష్టకం  సమ్పూర్ణమ్  ॥
- ॥ శ్రీశివరహస్యమ్  । మహాదేవాఖ్యః ఏకాదశమాంశః । అధ్యాయః ౨౬ । ౬౭-
౭౬.౧॥

1



స్కన్దప్రోక్తం    కాలనాథాష్టకమ్

- .. shrIshivarahasyam . mahAdevAkhyaH ekAdashamAMshaH . adhyAyaH 26 . 67-76.1

..

Notes:

Skanda delivers Upadeśa ఉపదేశ about reciting the Kālanāthāṣṭakamకాలనాథాష్టకమ్  for

eulogizing Śiva శివ as Kālabhairavam of Kāśīకాశ్యాం కాలభైరవమ్  and worshiping Him

especially on Bhaumāṣṭamīభౌమాష్టమీ .

(కాలభైరవస్తుతిః  KālabhairavaStutiḥ)

